
海寧人董湄妻虞氏少慧知書頗善吟咏年十六歸董甫

兩月而湄卒痛絕欲死以殉家中防護父母欲奪志女不

聽吟菊竹二詩以見志刻夫像敬事之五十餘卒人多其

節○科臣張齊劾徐階　上以先帝修玄保養聖躬齋醮

爲歛福錫民階大臣不容不竭誠輔相乃溫旨留階切責

張齊降調外任已而楊博等復疏劾齊隨致仕朝廷有朋

黨之疑階再疏乞休尋許致仕刑部尙書毛愷竟坐齊得

受邊商銀十餘萬引例謫戍監侯追賍發遣

　〈論曰徐階當國之時輔佐　世宗英明一歸前相嚴嵩婪弊遏絕中外奔競穢習仕階復淸紀綱復振一時世〉

　〈道休明之會士君子姑深原其枉直委曲之誠無庸遇論可也然其賛言拜醮雖與王旦受金珠隱天書之稱〉

　〈迥不相侔若以責備賢相全德論之則階亦引各不辭者也安見論宰相者便當以無據賄賍輙擬謫戍處之〉

　〈也階本不賴奏保而亦不欲已甚言官恐阻言階部院諸公乃疊疏甚齊而法司復甚其罪反涉阿謟報復之〉

　〈跡則夫朝廷朋黨之疑理勢所必然也〉

八月大學士張居正條上六事一省議論二振紀綱三重

詔令四覈名寔五固邦本六飭武備疏入　上嘉其忠懇

命部院勘議以聞

　〈吳瑞登曰臣讀居正一琉卽賈誼之策何以加焉然不言自用而自用之機已露不言操切而操切之權已形〉

　〈故朝而執故夕而剛狠跡其所爲槩鍾商軾商鞅先之以帝王後之以伯術而居正亦何嘗不帝王哉顧商鞅〉

　〈爲公家而歛怨居正爲私室而招尤爲公家者且出亡而無所舍車裂以徇矣況爲私室者迺得以善後乎君〉

　〈子是以知奏䟽不是以盡人也〉

--

九月江右議行條編法部覆允之

十月户部尙書劉體乾罷

　〈先是內降户部取買眞珠黃玉綠玉黃金等項尙書高耀卽時召商收買凡貴远远力之家以伴當爲商人買〉

　〈送户部倍索高價買完復出循瓌取利近責大喜曜六年考滿遂加太子太保引道諭罷之及體乾爲尙書凡〉

　〈有取買眞珠金玉之類每執持不行嘗上玩抗諭財用詘之請停取買疏至文思房不言赦進令齎本文領囘〉

　〈體乾仍令齎上忌者毒設其史匍伏而出復將原本送與內閣李春芳令請體乾面諭不必上本體乾還欲致〉

　〈仕諸所取買仍執不行忽內降著閒住去〉

十一月李芳數以直諫忤旨同輩亦恨其正直共短之

上命緹騎杖之繫獄待決刑部尙書毛愷言刑人于市與

衆共之非特使死者不𡨚亦令生者不犯芳供事內廷罪

狀未明莫知所坐　上曰芳無禮第錮之

十二月廢遼王

己巳〈隆慶三年〉

正月御史郜永劾龐尙鵬心術狡猾行事乖謬吏部尙書

楊博議覆言尙鵬才堪策勵宜留用　上曰近來吏部專

事掩飾爲欺詐博乃自訟請解職遂令致仕去給事中嚴

用和疏言博自筮仕迄今餘四十年敭歷中外民事邊情

靡不諳練及晉銓衡秉公守正以忠國家今以題覆小誤

輒令休致旣非所以存大體亦非所以孚公議乞留之令

展所長不聽○總理練兵都督戚繼光疏論薊鎮兵多亦

